
彈奏秦英文

作者：韋悰　唐

本作品收錄於《全唐文/卷0159》

竊以大道鬱興，衝虛之跡斯闡；元風既播，無為之教實隆。未有身預黃冠，志同凡素者

也。道士秦英，頗解醫方，薄閑祝禁，親戚寄命，羸疾投身，奸淫其妻，禽獸不若。情

違正教，心類豺狼。逞貪競之懷，恣邪穢之行。家藏妻子，門有姬童。乘肥衣輕，出入

衢路。揚眉奮袂，無憚憲章。健羨未忘，觀徼在慮。斯原不殄，至教或虧。請置嚴科，

以懲淫侈。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

